
 
 
 
 

ᐃᓄᖕᓄᑦ ᑐᓴᒐᒃᓴᖅ ᒐᕙᒪᒃᑯᓐᓂ 

ᓄᓇᕐᔪᐊᕐᒥ ᐳᕙᒡᓗᖕᓇᐅᑉ ᐅᓪᓗᖓ 

ᒫᔾᔨ 24, 2022 

ᓄᓇᕘᓕᒫᒥ ᑎᑦᑕᑯᓗᐃᑦ  

ᒫᔾᔨ 24 ᓄᓇᕐᔪᐊᕐᒥ ᐳᕙᒡᓗᖕᓇᐅᑉ ᐅᓪᓗᕆᕙᐅᒃ. ᐊᕐᕌᒍᑕᒫᑦ, ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 

ᐃᓕᓴᕆᔭᖃᖅᐸᒃᐳᑦ ᓄᓇᕐᔪᐊᕐᒥ ᐳᕙᒡᓗᖕᓇᐅᑉ ᐅᓪᓗᖓᓂ ᐃᓚᒋᔭᐅᓪᓗᓂ 

ᐅᔾᔨᕐᓇᖅᓯᑎᑦᑎᕙᓪᓕᐊᖏᓐᓇᕐᓂᕐᒥᒃ ᐊᑦᑕᕐᓇᕐᓂᖓᓂᒃ ᖃᓄᐃᙱᑦᑎᐊᕐᓂᕐᒧᑦ, ᐃᓅᖃᑎᒌᓄᑦ 

ᑮᓇᐅᔭᓕᐅᕋᓱᖕᓂᕐᒧᑦ ᐱᕙᓪᓕᐊᓂᕐᒧᓪᓗ ᖃᓄᐃᓕᖓᓕᕐᓂᕆᔭᐅᕙᒃᑐᓂᒃ ᐳᕙᒡᓗᖕᓇᕐᓂᕐᒧᑦ.  

ᓄᓇᕗᒻᒥ, ᑕᒪᑐᒪᓂ ᐊᕐᕌᒍᒥ ᐳᕙᒡᓗᖕᓇᐅᑉ ᐅᓪᓗᖓᑕ ᐱᓕᕆᐊᒃᓴᖓ, “ᐳᕙᒡᓗᖕᓇᖅ 

ᓄᕙᕐᔪᐊᕐᓇᖅ-19−ᓗ,” ᐃᖅᑲᐃᓯᒋᐊᖅᑎᑦᑎᕗᖅ ᐳᕙᒡᓗᖕᓇᖅ ᑭᒃᑯᑐᐃᓐᓇᕐᓂᑦ 

ᐋᓐᓂᐊᖅᑐᓕᕆᓂᕐᒧᑦ ᐃᓱᒪᒋᔭᐅᖏᓐᓇᖅᑐᖅ ᓇᓂᑐᐃᓐᓇᖅ ᓄᓇᕐᔪᐊᕐᒥ, ᐃᓚᒋᓪᓗᒍ ᓄᓇᕗᑦ. 

ᓄᕙᕐᔪᐊᕐᓇᖅ-19 ᐊᒻᒪ ᐳᕙᒡᓗᖕᓇᖅ ᐊᔾᔨᒌᖕᓂ ᐋᓐᓂᐊᕈᑕᐅᖃᑦᑕᖅᑐᑦ ᓲᕐᓗ ᑎᒥᒃᑯᑦ 

ᐆᓇᓗᐊᕐᓂᖅ, ᖁᐃᖅᓱᑲᑕᒃᓗᓂ ᓄᑭᑭᓪᓗᓂᓗ. ᑕᒪᕐᒥᒃ ᓯᐊᒻᒪᒃᑎᑕᐅᕙᒃᐳᒃ ᐊᓂᖅᓵᖅᑐᒐᒃᑯᑦ 

ᐃᓄᖕᒥᑦ ᐃᓄᖕᒧᑦ, ᓲᕐᓗ, ᖁᐃᖅᓱᕐᓂᒃᑯᑦ, ᑕᒋᐅᕐᓂᒃᑯᑦ, ᐃᙱᕐᓂᒃᑯᑦ, ᐅᖃᓪᓚᖕᓂᒃᑯᓪᓘᓐᓃᑦ.  

ᑭᓯᐊᓂ, ᐃᓚᒋᐊᖅᑕᐅᓯᒪᔪᑦ ᓇᓗᓇᐃᒃᑯᑏᑦ ᐳᕙᒡᓗᖕᓂᕐᒧᒃ ᐱᖃᓯᐅᑎᔪᑦ: 

• ᖁᐃᖅᓱᖃᑦᑕᖅᑐᑦ ᐱᓇᓱᐊᕈᓯᑦ ᐱᖓᓱᑦ ᐅᖓᑖᓂ. 

• ᓄᕙᖃᖕᓗᓂ ᐊᐅᓕᖕᒥᒃ ᐅᕝᕙᓘᓐᓃᑦ ᖁᐃᖅᓱᕐᓗᓂ ᐊᐅᖕᒥᒃ ᐅᕆᐊᖅᐸᒡᓗᓂ 

• ᐅᓐᓄᐊᒃᑯᑦ ᐊᐅᒪᔮᖅᐸᒃᓗᓂ, 

• ᓴᓗᒃᑎᓪᓗᓂ. 

ᐳᕙᓪᓗᓇᖅ ᑲᒪᒋᔭᐅᔪᓐᓇᖅᐳᖅ ᐱᑕᖃᕈᓐᓃᖅᑎᑕᐅᓗᓂᓗ ᖁᐱᕐᕈᓄᑦ ᑐᖁᓴᐅᑎᓄᑦ ᐄᔭᒐᕐᓄᑦ. 

ᐳᕙᒡᓗᖕᓇᖅᑎᑑᙱᑦᑐᖅ, ᓄᕙᕐᔪᐊᕐᓇᖅ-19 ᐃᓅᓕᓴᐅᑎᖃᙱᑦᑐᖅ, ᑭᓯᐊᓂ ᓄᕙᒡᔪᐊᕐᓇᖅ-

19−ᒧᑦ ᑲᐴᑦ ᓴᐳᔾᔨᔾᔪᑎᑦᑎᐊᕙᐅᓛᖑᕗᖅ ᖃᓂᒪᓐᓇᒧᑦ, ᓄᓇᕗᒻᒥᐅᓕᒫᓪᓗ ᑲᐱᔭᐅᖁᔭᐅᕗᑦ 

ᐊᔪᕐᓇᕈᓐᓂᑐᐊᖅᐸᑦ.  

ᐃᒃᐱᒍᓱᒃᑯᕕᑦ ᖃᐅᔨᔾᔪᑕᐅᕙᒃᑐᓂ ᐳᕙᒡᓗᖕᓂᖕᒧᑦ , ᐋᓐᓂᐊᕐᕕᖕᒧᑦ ᐅᖃᓗᖁᔭᐅᕗᑎᑦ. 

ᖃᓂᒪᑲᑕᒃᑯᕕᑦ ᓄᕙᒡᔪᐊᕐᓇᖅ-19−ᒥᑦ, ᐅᖄᓚᓗᑎᑦ ᓄᕙᒡᔪᐊᕐᓇᖅ−19 ᐅᖄᓚᕝᕕᖓᓄᑦ 

ᐅᕙᓂ1-888-975-8601 10ᒥᑦ ᐅᓪᓛᒃᑯᑦ 6ᒧᑦ ᐅᓐᓄᒃᓴᒃᑯᑦ ᐋᓐᓂᐊᓯᐅᖅᑎᒥᑦ ᐅᖃᓗᒍᒪᓗᑎᑦ.  



 

ᐱᕙᓪᓕᐊᔪᑦ ᑐᓴᒐᒃᓴᙳᖅᑎᑕᐅᔪᑦ ᐱᔭᐅᔪᓐᓇᖃᑦᑕᖅᑐᑦ ᐃᓄᒃᑎᑑᖓᓗᑎᒃ, ᖃᓪᓗᓈᑎᑐᑦ, ᐃᓄᐃᓐᓇᖅᑐᓐ ᐅᐃᕖᑎᑐᓪᓗ ᐅᕙᓂ, www.gov.nu.ca. 
News releases are available in Inuktitut, English, Inuinnaqtun and French on www.gov.nu.ca. 
Tuhaqtaghat ittut Inuktitut, Qablunaatitut, Inuinnaqtun Uiviititullu talvani www.gov.nu.ca. 
Les communiqués de presse sont disponibles en inuktitut, en anglais, en inuinnaqtun et en français au www.gov.nu.ca. 

 

ᑐᓴᐅᒪᔪᓕᕆᔨᒃᑯᑦ 

ᑖᒃᑯᓂᖓ ᐊᑐᖅᑕᐅᕙᓪᓕᐊᓇᔭᖅᑐᒥᒃ ᒪᓕᒡᓗᓂ ᐃᑲᔪᕈᓐᓇᖅᐳᖅ ᓄᖅᑲᖅᑎᑦᑎᓂᕐᒥᒃ 

ᓄᕙᒡᔪᐊᕐᓇᖅ-19−ᒥᒃ, ᐊᓯᖏᓐᓂᒡᓗ ᐳᕝᕕᕆᓂᒃᑯᑦ ᐋᓐᓂᐊᕈᑕᐅᕙᒃᑐᓂᒃ: 

• ᐊᖏᕐᕋᖅᓯᒪᓗᑎᑦ ᖃᓂᒪᒍᕕᑦ. 

• ᐃᓅᖃᑎᒥ ᐅᖓᓯᒃᓴᖅᑎᒋᓗᓯ. 

• ᖁᐃᖅᓱᖅᐸᒡᓗᓯ ᑕᒋᐅᒃᐸᒡᓗᓯᓗ ᑕᓕᔅᓯᓐᓄᑦ. 

• ᐊᒡᒐᑎᑦ ᐅᐊᓴᕋᔪᒡᓗᒋᑦ. 

• ᑮᓇᐃᑦ ᐊᒃᑐᖅᑕᐃᓕᒪᓗᒍ.  

• ᑲᒃᑭᐅᑎᒋᐊᓂᒃᑕᓯ ᐃᕐᖐᓐᓇᖅ ᐊᒃᑕᑰᓯᕝᕕᖕᒧᑦ ᐃᒋᑉᐸᒡᓗᒋᑦ. 

• ᐃᒡᓗᒥ ᓱᐴᖅᑐᖅᐸᙱᓪᓗᓯ ᐅᕝᕙᓘᓐᓃ ᐃᓅᖃᑎᓯ ᖃᓂᒋᔮᓂ, ᐱᓗᐊᖅᑐᒥᑦ 

ᓄᑕᕋᓛᑦ ᖃᓂᒋᔭᖏᓐᓂᑦ.  

ᑐᑭᓯᒋᐊᒃᑲᓐᓂᕈᒪᒍᕕᑦ ᐳᕙᒡᓗᖕᓇᖅ ᑭᓲᖕᒪᖔᑦ, ᐅᔾᔨᕐᓇᕈᑎᖏᑦ ᖃᓄᐃᓐᓇᕈᑎᖏᓪᓗ ᐊᒻᒪ 

ᖃᐅᔨᓴᖅᑕᐅᓂᖏᓐᓂᒃ ᑲᒪᒋᔭᐅᓂᖏᓐᓂᒡᓗ, ᐅᐸᒡᓗᒍ 

www.gov.nu.ca/health/information/tuberculosis or livehealthy.gov.nu.ca.  

### 

ᐱᕙᓪᓕᐊᔪᓂᒃ ᖃᐅᔨᒋᐊᕐᕕᒃᓴᖅ:  

ᑖᓇᕋᐃ ᓴᒧᕕᐅᓪ 

ᑐᓴᒐᒃᓴᓕᕆᔨᓄᑦ ᖃᐅᔨᒪᔨᑕᖅ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 

867-975-5712 

dsommerville1@gov.nu.ca 

